
புலியூர்க் கேசிகன் பாடாண் படலம் 171
. 22. பொலிவு மங்கலம் வேல் வேந்தன் உள் மகிழப் பாலன் பிறப்பப் பலர்புகழ்ந்தன்று. . வேலினை யுடைய மன்னவன் மனமகிழ்ச்சி கொள்ள, ' அவனுக்குப் புதல்வன் பிறந்தானாக, அதனைப் பலரும் புகழ்ந்து கொண்டாடியது, பொலிவு மங்கலம் ஆகும். . .
கருங்கழல் வெண்குடைக்காவலற்குச் செவ்வாய்ப் பெருங்கண் புதல்வன் பிறப்பப்-பெரும்பெயர் விண்ணார் மகிழ்ந்தார் வியலிடத்தார் ஏத்தினார்
எண்ணார் அவிந்தார் இகல், 211
வலிய விரக்கழலையும் வெள்ளிய கொற்றக் குடையினையும்
உடைய எம் காவலனுக்குச் சிவந்த வாயினையும் பெருத்த கண்களையும் கொண்ட புதல்வன் பிறந்தான். பிறப்பவும், பெரும்புகழினை உடையவரான வானகத்தார் மகிழ்ந்தார்கள்; அகன்ற பூமியிடத்துள்ளோர் வாழ்த்தினார்கள் பகைவர்கள் தம் மாறுபாடு அவிந்தனர்.
எண்ணார் இகல் அவிந்தது, புதல்வனைப் பெற்றபின் வேந்தன் பகைவரைக் கடுமையாக அழிப்பதற்கு முற்படுவான் என்றதால், பாலன் பிறப்பதுதான் வாழ்க்கைக்குப்பொலிவுதருகிற சிறப்பாகும் என்பதைப் பொலிவு மங்கலம்’ என்னும் துறைப்பெயர் விளக்குவதையும் காண்க.
- 23. நாள் மங்கலம் அறந்தரு செங்கோல் அருள் வெய்யோன் பிறந்த நாட் சிறப்புரைத்தன்று. நாட்டிலே அறநெறியை உண்டாக்கும் செங்கோலினை உடையவனும், அருள் விருப்பினனுமாகிய மன்னனின், பிறந்த நாளது சிறப்பினை உரைத்தது, நாள் மங்கலம் ஆகும்.
'சிறந்த நாளணி செற்றம் நீக்கிப், பிறந்த நாள்வயிற் பெருமங்கலமும் என, இதனைத் தொல்காப்பியர் கூறுவர்.(புறத். சூ 36) நாடொறும் தான் மேற்கொள்ளுகின்ற செற்றங்களைக்
கைவிட்டுச் சிறந்த தொழில்கள் பிறத்தற்குக் காரணமான
நாளிடத்து நிகழும் வெள்ளணியும் என்பது. இதற்கு
நச்சினார்க்கினியர் தரும் விளக்கம் இதனைக் கருதுக. .
கரும்பகடும் செம்பொன்னும் வெள்ளணிநாட் பெற்றார். விரும்பி மகிழ்தல் வியப்போ-சுரும்பிமிர்தார் வெம்முரண் வேந்தரும் வெள்வளையார் தோள்விழைந்து தம்மதில் தாம்திறப்பர் தாள். 212

		 இப்பக்கம் கடைசியாக 9 ஆகத்து 2018, 15:14 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

